Area di desaroyo

Mei mei den marshe, néshinan ta bende nan
proposishonnan pa aktividatnan ku nan ke pa realisa
durante e siguiente siklo di programa. E “produktonan”
ku hana mas demanda, ta e aktividatnan ku e tim di lider

mester hinka den e planifikashon ku nan ta traha.

LUGA
E luga direuni di e

sekshon of den airu
liber, simulando un

. Selekta algun aktividat ku e sekshon lo bai desaroya marshe of feria.
dene mgulen‘Fe‘sﬂdo di programa. o e

. Fomenta partisipashon den tomo di desishon den e Dependé di e tempu
sekshon. destin4 pa realisa

. Desaroya kreatividat den trahamentu di programa di kambio di siklo di

. Mustra réspet pa desishonnan ku wordu tuma pa

aktividat di e sekshon.

mayoria.

programa. Normalmente
e ta tuma parti di 2
enkuentro di sekshon.

. Desaroy4 e kapasidat pa komunika e proposishonnan PARTISIPANTENAN

personal.

Mi sa kiko mi por hasi.

Mi ta rekonosé i asepta mi fayonan.
Mi ta partisipa na aktividatnan ku ta
yudami deskubri kiko mi por hasi.
Mi ta asepta konseho di mi
mayornan, yufrou i mener di skol i
lidernan pa yudami bira mihé.

. Mi ta komprondé ku ta bon pa mi

pone metanan ku ta yudami ta miho

tur dia.
. Mi ta tende di sobra welp, di mi

mayornan i lidernan.

E sekshon trahando
huntu 1 den néshi.

Welp 9-11

N

5.

Mi sa kiko mi por i no por hasi.

Mi ta asepta mi defektonan i mi sa
ku tin kos ku mi no por hasi ainda.
Mi ta duna importansha na e
kosnan ku mi ta hasi bon.

. Mita pone pa mi mes tarea i

metanan ku ta yudami supera mi
defektonan.

E trabounan ku mi tuma riba mi, mi
ta hasi bon.

. Mi ta bai bon ku tur wélp den horde.

Tarheta di kartolina di 10 x 20 cm., un kolo kora i un
kol6 berde pa kada mucha; un marker; klurpotlot; teip;
un pida kabuya pa kada neshi; pénchi; papel di kolo;

karchinan di aktividat.



E ficha di aktividat ta deskribi un
di e posibel formanan pa ehekuté e
proseso di selekshon durante un siklo di
programa. Si e ficha aki ta referi na
sekshon di Horde, por usé tantu pa
sekshon di Trup komo Rowan,
introdusiendo kambionan ku ta nesesario.

Por usa e mesun prosedura pa
proposishon pa e aktividat aki pa tene
debate di otro temanan ku ta interesa e
partisipantenan.

Organisando e marshe

Den un enkuentro promé ku e
aktividat tuma lugd, na momentu ku ta
selebra e fiesta di klousura di un siklo di
programa, lidernan ta splika ku pa selekta
aktividatnan ku mester tuma lugd den e
siguiente siklo, nan lo bai simulé un
marshe kaminda aktividatnan —konberti
den produktonan atraktivo- ta wordu
ofresé na publiko. Na mes momento, e
tim di lider ta duna di konos¢ den un
forma agradabel i stimulante, e enfasis pa
e siklo di programa nobo, ta duna nan e
proposishon di aktividatnan ku nan mes a
traha i ta invitd nan pa traha aktividatnan
nobo.

Durante di siman, e néshinan por
reuni pa diskuti riba e aktividatnan ku nan
tin gana di hasi i komparti e mensahenan
strafio ku, den un forma anénimo i na un
manera inkreibel, nan a risibi durante e
ultimo siman. E mensahenan ta kontené
sugerensianan agradabel pa aktividatnan.

E dia programa pa e aktividat, e
neshinan ta hasi e Gltimo preparashonnan
na nan proposishonnan, nan ta traha
poster riba kua nan ta presenté 1 deskribi e
aktividatnan ku nan ta postula. Nan ta
prepara pa eksponé nan i prepard nan
puesto di benta durante e marshe. Nan ta
prepara e lugé komo sifuera nan ta na
marshe, kreando e “ambiente” adekua pa
ora benta kuminsa.

Ora tur neshi ta na nan puesto di
benta i nan a organisa nan merkansia pa
deleita e publiko, e partisipantenan ta
hafia tempu pa pasa wak e marshe i forma
asina un idea kiko tin di ofresé.

Lidernan, ku ta forma parti di e
“Fundashon pa Konsumid6”, lo ta
responsabel pa evalud kalidat di e
produktonan, ku e poder pa saka for di
benta *esnan ku no ta kumpli ku e enfasis
duna na e siklo, *ku ta resulta di tin un
riesgo haltu pa esnan ku mester ehekuté
of *ku no ta posibel pa ser realisa pa
motibunan manera, por ehémpel ku nan ta
muchu karu. E lidernan no tin mag di
abusa di esaki si.

Promé ku e benta kuminsa
ofisialmente, tur partisipante ta hafia mes
kantidat di sen den biyete di mesun balor
pero trahd den dos kolo i nan ta hafia
diferente kantidat di kada kold; ku e
sénnan ku nan a risibi na kantidat mas
grandi, nan por kumpra solamente e
produktonan ku e otro néshinan ta bende;
ku e sénnan ku nan a risibi menos kantidat
di dje, nan por kumpra produktonan di e
otro neshinan i tambe di nan mes néshi. E
kompra no ta balido, si e no kumpli ku e
reglanan aki. Di e manera aki ta evitd ku e
neshinan ta usa tur nan sén pa kumpra nan
mes ideanan, strobando e proseso di
selekshon.

i Mi ta bende aktividatnan fresku, di
kas!

Una bes ku tur kos ta kla prepara,
benta den marshe ta bai kuminsa. Burt pa
burt, pa no bandona e negoshi, e
miembronan di e néshinan ta sali for di
nan puestonan pa kana den e marshe 1 hasi
nan kompranan.

Na momentu ku na ta kumpra un
“produkto”, ta nota e nomber di e
kumprado6 patras di e biyete di sén promé



ku entrega esaki na e bended6. Di manera,
ku ora marshe sera, e bendedo6 nan konta
nan sénnan, nos sa kuantu sén kada
aktividat a generd i1 por pone e
aktividatnan segun preferensha di kada
sekshon.

Ta responsabilidat di lidernan pa
ordena e aktividatnan segun e demanda,
organisa aktividatnan den e kalender di
siklo di programa i presenta nan pa hafa
aprobashon di henter e horde durante e
Konseho di Baranka.

Ora benta a termind i e
aktividatnan ta skohé, e sekshon por reuni
pa kombersa tokante lokual nan a kaba di
hasi i evalua e trabou. Di e kombersashon
aki lo sali idea pa mehora e aktividat i
sugerensia pa desaroyéa e metodologia pa
otro meta, manera por ehémpel, un
konkurso di poster tokante derechi di
mucha.

E komentarionan di
partisipantenan, huntu ku e
opservashonnan ku e lidernan a hasi, ta
permiti pa sa algun aspekto mas manera:
« interes demostra pa un area determina,
* espektativanan demostra tokante bida
den horde, ¢ interes pa partisipa na
selekshon di aktividatnan, * kreatividat
den presentashon di e proposishonnan, ¢
disposishon pa dialogd, * desaroyo di
ekspreshon verbal i kapasidat pa
argumentd,  réspet pa desishonnan tuma
ku akuerdo di mayoria, * kapasidat pa
responsabilisd desishonnan tuma i
kompromisonan atkeri, « importansia ku e
partisipantenan ta duna na e tomo di
desishon demokratiko.

Den un reunion di lidernan
despues di e aktividat, nan por evalua
tantu e ophetivonan pa e aktividat, komo e
aspektonan opserva den relashon ku e
kresementu personal di e hobennan.



